
సుకవితావిదులు నాటకరాజ మిదియని

          పొగడఁ “పద్మవ్యూహమును” రచించె 

స్వకృతికస్యలనిచ్చె సగుణల సాలంక

          రణల శ్రీ వీరభద్రగుణి మణికి



దుర్మతులవాదముల దుమ్ముధూళిసల్పె 

శతవధానాది చిత్రముల్ జరిపె సభలఁ 

గాళ్ళకూరి నారాయణ కవివరుండు

జగమెఱుఁగ మేమెఱుంగమే సరసవర్య!





68. నలచరిత్రములోని నీతి 




క్షమనన్యుండెటువంటివాఁడయిన ధిక్కారంబుఁగావించి దే 

హమనోవాక్కులభర్తఁగొల్చుటసతీన్యాయంబటంచున్ స్వకా 

ర్యములెట్లేగిన శ్రేష్ఠుఁడర్హులనుమెప్పందించు టొప్పంచు నా

దమయంతీనలసచ్చరిత్ర తెలుపున్ధన్యాత్మ వీరాహ్వయా!





69. సమస్య : కొక్కొరో కోయనుచుఁగోడికూఁతగూసె




కినిసి నవదంపతులుఁ జోరులును శపింపఁ 

బ్రభుభటులు నైష్ఠికులుఁ గార్యపరతనేగఁ 

దమ్మి గుమ్మడులకు సోయగమ్ము హెచ్చఁ

కొక్కొరోకోయనుచుఁ గోడికూఁతఁగూసె





70. హరిశ్చంద్ర చరిత్రములోని నీతి




తన సర్వస్వము కొల్లవోయినను దాదాస్యంబుచే స్రుక్కినం 

దన భార్యాసుతులన్యుపాలయి యవస్ధల్ పెక్కువాటిల్లినన్ 

మనమందింత యసత్యమొల్లని సుధీమాన్యుండు కీర్త్యున్నతుల్ గనునంచుందగఁజంద్రమత్యధిపుసద్దాథన్ గ్రహింపందగున్

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 27 ఆగస్టు 2020న 01:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

